Baie vrye tyd en…

Eilande, watervalle, grotte, straatmarkte, wyne, eeue-oue plekke.. en lipleklekker kosse

Slovenië en Kroasië – 15 – 28 September 2019
Ons vlieg tot in Dubrovnik, reg in die suide van Kroasië, aan die Adriatiese see en stap hoog op die honderde jare-oue klipmuur rondom die ou stad. Dubrovnik is 'n seehawe wat dikwels beskryf word as die "Pêrel van die Adria". Dis ook hier waar baie tonele van Game of Thrones verfilm is. 

Kroasië kom ook eers tot sy reg wanneer ons per boot tussen ‘n paar van sy 1000 eilande deurvaar….

Ons kuier in die pragtige hawedorpie Trogir. Ons besoek Kroasië se tweede grootste stad, Split, propvol Romeinse argitektuur en geskiedenis uit die vierde eeu & besoek Zadar met sy see-orrel, waar die seegolwe werklik die orrel ‘bespeel’.

Ons slaap naby die Plitvice Nasionale Park - seker een van die wêreld se mooiste natuurgebiede waar jy honderde meter ver op houtbruggies (cat walks) langs kan stap terwyl ‘n wonderwêreld bo en rondom jou afspeel. Daar is 16 groter en tientalle kleiner blougroen mere en damme en riviertjies wat met honderde watervalle en strome inmekaar vloei en stort. Jy voel soos ‘n miniatuurmens wat verdwerg word terwyl ‘n waterval-simfonie tussen die bosse deur sweef.   

Dan een van Slowenië se pragtige wynstreke en slaap in die omgewing van Jeruzalem. Hier gaan ons lekker, Sloveense wyn proe en die ongelooflike omgewing geniet. 

Daarna die res van Slovenië vir ‘n ervaring van ‘n leeftyd: Die hoofstad, Lubljana, is ons basis vir die volgende klompie nagte. Lubljana met sy elkedagmark aan die Ljubljanica-rivier, wat soos ‘n slang deur die middel van Lublajana kronkel. Van die varsste vrugte en groente en neute en gerookte vleissoorte staan die reuse markplein vol. Gaan kronkelstap oor die meer as 12 brue, gaan sit by een van die menigte restaurantjies en drink stadig aan die bier of wyn in jou hand, terwyl jy ook die omgewing gulsig indrink.  Ons ry met ‘n treintjie deur die ongelooflike, reusagtige Postoijna grotte met sy asemrowende 20 kilometerlange netwerk van grotte en verbindings en proe bier by ‘n Sloweense brouery.  En dan die wonderskone Bled-meer met die middeleeuse kerk in die middel van die meer. Daarna ‘n rit op die een kilometer-hoë Vogel ski-oord-kabelkar.

Een vroegaand stap ons saam met ‘n gids oor die bruggies, langs die Ljubljanicarivier af, en gaan peusel by ses verskillende restaurante hul plaaslike geregte en wyn.

Die Slowene het ‘n besondere verskeidenheid kossoorte wat redelik beïnvloed is deur omliggende lande. Daarom kry jy pasta in verskeie vorme - Italiaanse invloed. Maar vleis bly die hoofgereg met verskillende worssoorte wat duidelik die invloed van die aangrensende Oostenryk is, terwyl Kroasië en die res van die Balkanstate se braai-vleisresepte in Slovenië beland het. Hulle is ook sterk gefokus op kraakvars groente en vrugte wat op elke straatmark te koop is. 
Oor dit waaraan mens in Kroasië kan smul, vertel ‘n onbekende skrywer: “Hulle kos  heerlik, ongewoon geurig, met nuwe smake. Egte sauerkraut  volgens ma se resep uit Kroasië, die groente in ’n vat gegis tot ’n geurige pekel waaraan jy aanhou proe en wens daar was nog. ’n Groot bord vol smaakvolle happies: sarma, cevapcici, ’n geurige worsie, en ons swymel van lekkerte. Aan die kant is duvec, ’n spesery-rys, cha-cha-cha-worsies en blitva, ’n heerlike spinasie-en-aartappelmoes. Gewone boontjiesop is omgetower in ’n salige bakkie ryk, rooi bone met ’n verrassend nuwe smaak. Sarma - ’n kool-en-rysrolletjie, gemaak van tipies Kroasiese bestanddele: bees- en varkvleis, grof gemaal, in ’n deegrol gepak en in snytjies gesny. Heerlike rys, rooigeel en geurig, voorgesit met ’n bakkie jogurt en nog een vol kruie en sterk rissiesmake. ’n Kroatiese burger -  ’n frikkadel gemaak van vark, bees én lam, gevul met feta-kaas.... Met vol mae en sakke vol herinneringe pak ons ons terugvlug huistoe aan, want ons het baie brandhout bymekaargemaak vir ons oudag...

‘n Slim ou het gesê: 

‘Sorg dat jy nie EENDAG wakker word en dan is daar nie meer tyd om DIT te doen wat jy nog altyd WOU gedoen het nie.’

Kroasië-Slovenië Toerprogram opgesom:   15 – 28 September 2018
	15 Sep
	Vertrek uit SA na Dubrovnik

	16 
	Aankoms Dubrovnik en slaap in Mlini – Aandete saam

	17 
	Oggend stad- en muurstap in Dubrovnik

Middag vrye tyd & slaap Mlini + aandete

	18
	Bootrit na Elafiti-eilande met ligte middagete. Slaap Mlini + aandete

	19
	Via Split en slaap in Palace Derossi in Trogir

	20
	Dag vry in Trogir + aandete. Slaap Derossi

	21
	Besoek  Zadar en Rastoke. Aandete & slaap in Slunj

	22
	Besoek Plitvice watervalle. Dan oor Slovenië-grens na Jeruzalem wynstreek met aandete. Slaap tussen die wingerde by die Brenholc-gastehuis 

	23
	Besoek wynomgewing, wynproe met ligte middagpeusel.  

Vertrek na Ljubljana- Hotel Park. Vroegaand restaurant-‘safari-ete’  

	24
	Markdag en dag vry in & slaap Ljubljana

	25
	Besoek Postojna grotte en bierproe by brouery naby Ljubljana 

Slaap Ljubljana

	26
	Besoek lake Bled, kasteel & Vogel kabelkar met middagete. Slaap Ljubljana

	27
	Oggend vry in Ljubljana en besoek Skofja Loka op pad na Ljubljana lughawe vir terugvlug na SA

	28
	Aankoms in SA

	Per persoon wat deel    – R39 425             -                   Enkelkamer - R43 995

Besoeke soos in program, ontbyte en minstens 6 ander etes is ingesluit

	Marius du Plooy, Toerleier - * Toerleier van verskeie Europese- en Turkye-toere, asook Europese kanaalbootvaarte * Twee jaar in Europa gebly as SABC-korrespondent * SAUK-toerleier van Atties jeugtoere * Besoeke aan en ervaring van 12 lande. 

	Vul onderstaande vorm in en stuur saam met ‘n afdruk van die laaste bladsy van jou paspoort, en bewys van deposito-inbetaling (R5000 per persoon) aan: marius@fundipro.co.za - toervoorwaardes aanvaar. Bankrekening: Marius du Plooy Toere, Absa tjek, rekening 4059839026,  Takkode 632005. Verskaf jou VAN as verwysing.


Rol af vir die besprekingsvorm en voorwaardes

[image: image2.png]NN

At

2y
iu
Nozrg 24 Plooy




Vul gerus op die WORD-dokument in en epos terug. Dit hoef nie ge-scan en geteken te word nie. 

BESPREKINGSVORM - Marius du Plooy toere
Bonfoislot 4, Zevendal, Kuilsrivier, 7580 - 021 906 0123 – 083 787 1234 

Vul in en faks of e-pos na: Faks 088 021 906 0123 - marius@fundipro.co.za
Naam van toer: …………………………………
	Dubbelkamer: □

Twinkamer (Enkelbeddens):   □
	Een persoon in ‘n enkelkamer: □
	Reis alleen, maar wil graag deel indien moontlik: □

	
	Persoon 1
	Persoon 2

	Van
	
	

	Titel
	Dr/Mnr/Mev/Mej/Me
	Dr/Mnr/Mev/Mej/Me

	Volle voorname soos in paspoort
	
	

	Noemnaam
	
	

	Posadres 
	Adres:.................................
..........................................

poskode: ............................ 
	Adres:.........................................
..................................................

poskode: .............................

	Straatadres 
	Adres:.................................
..........................................

poskode: ............................
	Adres:........................................
.................................................

poskode: .............................

	
	
	

	Telefoon
	Huis:
	Huis:

	telefoon
	Werk:
	Werk:

	
	Sel:
	Sel:

	E-pos
	
	

	Paspoortnommer
	
	

	Vervaldatum
	
	

	ID-nommer
	
	

	Naam en kontakbesonderhede van naasbestaande:




NB: Stuur asseblief ‘n afdruk van die laaste bladsy van u paspoort saam     
	Ek het die toervoorwaardes gelees en aanvaar, en die deposito van R5000 per persoon in die volgende bankrekening inbetaal: Marius du Plooy Toere, Absa tjek, rekening 4059839026, Takkode 632005. Gee jou VAN as verwysing.

	Datum:
	Datum:


Toervoorwaardes:

A : INGESLUIT

1. Vlugte: Lugvervoer in ekonomiese klas soms van Kaapstad en soms Johannesburg retoer. 
2. Belasting: Alle Lughawe- en Brandstofheffings.

3. Vervoer: Vervoer in netjiese busse met lugversorging wat plaaslik beskikbaar is.

4. Akkommodasie : Akkommodasie in goeie hotelle of apartamente. Enkel-akkommodasie

is ekstra. Doen asseblief navraag by bespreking. Persone wat enkel reis maar graag wil deel, sal met 'n ander persoon in 'n twee-bed-kamer ingedeel word indien moontlik. As ‘n kamermaat nie gevind kan word nie, sal 'n een-persoon-bybetaling betaalbaar wees. Indien kamermaats aanpassingsprobleme tydens 'n toer ontwikkel, mag hulle in enkelkamers geplaas word, maar teen ekstra koste.

5. Etes : Soos aangedui op toerprogram.

B : UITGESLUIT
1. Reisdokumente en Versekering: Die reëlings en koste verbonde aan die verkryging van paspoorte, visums en reisversekering is vir u eie rekening en word deur uself hanteer.

2. Aansluitingsvlugte: Gee asseblief voldoende tyd om moontlike aansluitings-vertragings te kan akkomodeer. 
3. Ander uitgawes soos: Opsionele uitstappies wat nie op die program aangedui word nie, fooitjies, drankies, tee en koffie by aandetes en privaat uitgawes soos wasgoed en telefoonoproepe, is vir u eie rekening.

C : ANDER VOORWAARDES
1. Bagasie: Passasiers word beperk tot een medium-grootte reistas per persoon wat normaalweg nie meer as 23kg mag weeg nie en een klein oornagsak per persoon wat nie meer as 7kg mag weeg nie. LW dat almal te alle tye hul eie bagasie moet dra.

2. Reisplan: Die reisplan is onderhewig aan verandering sonder kennisgewing.

3. Toerprys: Die toerprys is gebaseer op tariewe tydens eerste amptelike bekendmaking van die toer en is onderhewig aan tariefverhogings, wisselkoers-skommelinge en verhogings van lugreisgeld, lughawe-  en seehawe-belastings en brandstofheffings. Wisselkoersinvloed bly konstant so lank as wat Rand-Eurowisselkoers onder R15/€ bly. Indien daar verskille is sal dit by die finale faktuur gevoeg word.
4. Deposito en Toergelde: 'n Deposito van R5000 per persoon is betaalbaar by

bespreking. Die balans van die toergelde is betaalbaar 10 weke voor vertrek.
5. Kansellasies: Kansellasiefooie sal soos volg gehef word: Vanaf datum van bespreking 

tot en met 10 weke voor vertrek: Slegs verbeuring van deposito. Minder as 10 weke voor vertrek, verbeuring van totale bedrag. 

6. Toerlede: Toerlede word beperk tot normaal bewegende persone, wat self gemaklik

kan stap. Die reg word voorbehou om lidmaatskap te onttrek van ‘n persoon wie se optrede die gladde uitvoering van die toer of die genot en/of veiligheid van mede toerlede benadeel. 

7. Voortgang: Die voortgang van 'n toer is onderhewig aan deelname van minstens 20

passasiers. Indien ‘n onvoldoende aantal passasiers bespreek, kan ‘n toer gekanselleer word en die depositos terugbetaal, minus R350 administrasiefooi.

D : AANSPREEKLIKHEID 
1. Toeroperateurs: Die Toeroperateurs, Marius du Plooy Toere, en/of hulle agente en/of hulle leweransiers is nie aanspreeklik vir vertragings, voor, gedurende, of na afloop van die toer weens tegniese probleme, weersomstandighede, stakings of kommunikasie-opskortings nie. Die Toeroperateurs, en/of hulle agente en/of hulle leweransiers tree met die landreëlings slegs as agente op en met die voorbehoud dat hulle nie aanspreeklik gehou sal word vir dood, beserings, beskadiging, ongelukke, veranderings aan reisplanne, reisdokumente wat verlore raak, oponthoud, vertragings, of enige ander vorm van skade nie. 

2. Lugrederye : Die betrokke lugrederye is nie verantwoordelik vir enige gebeurlikheid of ander probleem gedurende die tyd wat passasiers nie aan boord van hulle vliegtuie is nie. Die passasierskaartjies, uitgereik deur die lugrederye, vorm die enigste kontrak tussen die redery en die koper van hierdie kaartjies en/of die passasier.
